NOTA MAKLUMAN
TINDAKAN JABATAN ALAM SEKITAR SANDAKAN KE ATAS
ADUAN KILANG KELAPA SAWIT BELL YANG DIADU MELALUI EMAIL

PADA 02 MEI 2017 DAN 20 MEI 2017
TUJUAN 

Nota Makluman ini adalah untuk memaklumkan kronologi kes dan status siasatan serta tindakan penguatkuasaan yang telah dijalankan oleh Jabatan Alam Sekitar Cawangan Sandakan ke atas Kilang Sawit Bell Sdn. Bhd. Ladang Subor, KM 37, Jalan Lahad Datu – Sandakan berhubung dengan aduan yang dikemukakan oleh Encik Dollah Saleh melalui email pada 02 Mei 2017 dan 20 Mei 2017. 
LATAR BELAKANG
2.
Kilang Sawit Bell Sdn. Bhd. terletak di Ladang Subor, KM 37, Jalan Lahad Datu – Sandakan dan telah mendapat lesen daripada Jabatan Alam Sekitar Negeri Sabah dengan had pengeluaran 30 MT/jam. 
3.
Sistem rawatan efluen yang telah diluluskan ke atas kilang ini ialah:

i.
1 unit ‘cooling pond’
ii.
2 unit ‘Anaerobic Pond’ 
iii.
1 unit ‘Aerobic Pond’ 
iv.
1 unit ‘Buffer Pond’ 
4.
Takat pelepasan terakhir ialah dari “Buffer Pond” dimana efluen yang dirawat dilepaskan ke kawasan pengairan ladang yang diluluskan JAS. Had-had parameter efluen yang dibenarkan dilepaskan melalui takat pelepasan akhir ke pengairan ladang ialah:

(a) BOD3 tidak melebihi 20 mg/l;


(b) SS tidak melebihi 200 mg/l;


(c) AN tidak melebihi 150 mg/l;


(d) TN tidak melebihi 200 mg/l;


(e) O & G tidak melebihi 20 mg/l; dan


(f) PH 5-9
PERKARA-PERKARA YANG HENDAK DIMAKLUMKAN
Hasil Siasatan dan Tindakan JAS Negeri Sabah 

5. Susulan aduan Encik Dollah Saleh melalui email pada 02 Mei 2017 dan 20 Mei 2017, JAS Cawangan Sandakan telah melakukan penyiasatan di KKS Bell pada 4 Mei 2017. Butir-butir aduan serta hasil siasatan adalah seperti di dalam Jadual di bawah. 
	Bil


	Perkara Yang Diadu
	Hasil Pemeriksaan

	1.
	Kapasiti pemprosesan

Kilang telah memproses buah sawit lebih dari yang dibenarkan. Kilang mempunyai lesen memproses  buah 96,000 MT/tahun tetapi dari rekod pada tahun 2015 (127,811MT/tahun), tahun 2016 (103,460 MT/tahun) dan sehingga April 2017 (42,200 MT/tahun)
	Semakan ke atas rekod pengeluaran kilang yang dihantar ke pihak MPOB (secara online) mendapati pihak premis telah memproses buah kelapa sawit mentah melebihi had yang ditetapkan di dalam lesen yang dikeluarkan oleh pihak MPOB iaitu 96,000 MT/tahun. Walaubagaimanapun, perkara ini adalah di bawah bidang kuasa MPOB sebagai pengeluar lesen.

Dari segi Jadual Pematuhan syarat lesen yang dikeluarkan JAS, didapati pihak premis menjalankan kadar pengeluaran kilang (mill throughput) pada kadar di antara 30 MT/jam hingga 35 MT/jam. Kadar pengeluaran ini dikira berdasarkan purata masa operasi pemprosesan  kilang yang dicatatkan iaitu purata 10 jam hingga 12 jam sehari.



	2.
	Tandan kosong dikumpul di bahagian Incinerator

Mengeluarkan air busuk dan berminyak dan mengalir memasuki alur air berdekatan
	Memang terdapat longgokkan tandan kosong yang baru dikawasan berdekatan incinerator oleh kerana terdapat masalah penerimaan tandan kosong dari kilang-kilang janakuasa Biomass yang telah ditutup sementara waktu. Premis ini hanya bergantung sepenuhnya pelupusan tandan kosong ke loji janakuasa biomass oleh kerana tidak mempunyai ladang sendiri.

Pemeriksaan juga mendapati tiada leachate memasuki alur air. Premis ada menyediakan saluran perparitan untuk menyalurkan leachate yang terhasil (jika ada) ke ‘cooling pond’ yang berdekatan.



	3.
	Tahap BOD di kolam akhir  tinggi dan terdapat paip pintasan
Pada musim hujan dan hari minggu, pihak kilang akan buka paip di kolam terakhir untuk menurunkan paras air dalam kolam

	Pemeriksaan mendapati tiada paip ditemui di mana-mana kolam pengolahan efluen. Efluen di takat pelepasan akhir akan dipamkan ke kawasan pengairan ladang yang diluluskan JAS.

Persampelan efluen rasmi telah dijalankan pada 23/02/2017.

	4.
	Penambahbaikan sistem pengolahan eflluent

Kilang belum ada pemasangan biogas


	Pemasangan biogass masih di peringkat perancangan dengan pihak Cenergi dan loji biogass belum dipasang.

	5.
	Tiada Operator Yang Berkelayakan dan Berlesen Untuk kolam effluent 

Tiada operator berkelayakan dan berlesen untuk kolam pengolahan, alat kawalan pencemaran udara dan pengurusan buangan terjadual


	Belum ada Orang Yang Berwibawa (Competent Person) di KKS Bell.

Memorandum bertarikh 5 April 2017 dari pihak pengurusan Bell Management Sdn. Bhd. meminta Pengurus Kilang menghantar nama yang layak untuk mengikuti kursus dan mematuhi peraturan yang telah ditetapkan


6. Sehingga kini pihak premis belum menyediakan polishing plant bagi meningkatkan keupayaan rawatan kolam pengolahan sedia ada. Manakala masalah tertangguhnya pembinaan loji biogas seperti yang telah pihak premis cadangkan berpunca dari perkara-perkara berikut:

i. Premis tidak mempunyai kawasan yang secukupnya untuk pembinaan loji biogas. Dalam hal ini, pihak premis masih lagi dalam perundingan dengan pihak Felda Global Ventures (FGV) untuk membeli tanah seluas 50 ekar untuk tujuan tersebut.

ii. Projek adalah tertakluk kepada kelulusan lembaga pengarah Cenergi Sea Sdn. Bhd. selaku pelabur utama di dalam projek ini. Setakat ini projek ini masih lagi belum mendapat keputusan yang muktamad dan masih lagi diperingkat perbincangan.

Kronologi Penguatkuasaan dan Tindakan yang Telah Diambil oleh JAS

7. Kronologi Penguatkuasaan dan tindakan yang telah diambil JAS adalah seperti di Lampiran 1.

8. Manakala maklum balas dan tindakan-tindakan yang telah diambil oleh KKS Bell ke atas araha-arahan daripada JAS adalah di Lampiran 2.
SYOR

8. JAS Cawangan Sandakan akan menjalankan penguatkuasaan sekerap yang boleh dan menjalankan persampelan rasmi dan mengambil tindakan undang-undang bagi sebarang ketidakpatuhan. Status terkini tindakan yang akan diambil JAS Cawangan Sandakan adalah penyediaan Kertas Siasatan oleh kerana hasil analisa efluen persampelan efluen rasmi yang telah dijalankan pada 23.02.2017 mendapati bacaan parameter BOD3 adalah 72 mg/l melebihi had yang ditetapkan iaitu 20 mg/l di dalam Syarat No.3, Jadual Pematuhan Lesen bagi tempoh 1 Julai 2016 hingga 30 Jun 2017.

9. Pasukan Pegawai Penguatkuasa dari JAS Sabah akan mengadakan penyiasatan lanjut ke atas KKS Bell. 

10. JAS Sabah akan memanggil pihak pengurusan premis untuk memberi taklimat berhubung tindakan yang diambil bagi memastikan pematuhan secara konsisten terhadap syarat lesen yang dikeluarkan JAS terutamanya pematuhan terhadap pelepasan efluen (pemasangan sistem rawatan tambahan), polisi dan ketetapan-ketetapan semasa jabatan dan pematuhan AKAS, 1974 secara keseluruhannya.

PENUTUP

10.
Dikemukakan untuk makluman hasil siasatan aduan 
11.
Dipohon untuk mengambil maklum hasil siasatan Encik Dollah Saleh terhadap KKS Bell, berserta  kronologi pematuhan dan tindakan yang diambil oleh JAS Negeri Sabah. 
JABATAN ALAM SEKITAR CAWANGAN SANDAKAN 

25 MEI 2017
LAMPIRAN 1

Kronologi Penguatkuasaan dan Tindakan yang Telah Diambil oleh JAS ke atas Kilang Kelapa Sawit Bell
	BIL

	TARIKH
	PERKARA
	TINDAKAN

	i
	16.02.2012
	Lawatan Penguatkuasaan (persampelan efluen)
	Kes mahkamah

Sebutan pada 26.03.2013 

BOD3: 150 mg/l > 100 mg/l


	ii
	13.02.2013
	Lawatan Penguatkuasaan
	Notis Arahan bertarikh 19.02.2013


	iii
	26.02.2013
	Lawatan Penguatkuasaan
	Gantung lesen sehingga 19.04.2013

Notis Arahan bertarikh 11.03.2013


	iv
	08.04.2014
	Lawatan Penguatkuasaan (persampelan efluen)
	BOD3: 31mg/l > 20 mg/l (maginal)
Notis Arahan bertarikh 24.04.2014


	v
	26.03.2015
	Lawatan Penguatkuasaan
	Notis Arahan bertarikh 13.04.2015 untuk:
i. Memasang flowrate meter;

ii. Membina sistem perparitan berasingan untuk efluen dan air hujan;

iii. Membaiki alat CEMS;

iv. Mempertingkatkan kecekapan SPE



	 vi
	21.01.2016
	Lawatan Penguatkuasaan
	Notis Arahan bertarikh 16.02.2016 untuk:

i. Membaiki condensate blowdown chamber yang bocor;

ii. Membaiki kebocoran paip dari claybath pit ke kolam pengolahan efluen;

iii. Membaiki CEMS;

iv. Kemukakan laporan penyata sukutahunan melalui sistem OER;

v. Menyediakan orang berwibawa.

Maklumbalas telah diterima pada 01.03.2016.


	vii
	21.04.2016
	Lawatan Penguatkuasaan

(persampelan efluen)
	Notis Arahan bertarikh 16 Ogos 2016 untuk pertingkatkan kecekapan SPE kerana hasil analisa efluen diperolehi BOD3 = 47 mg/l (maginal)


	viii
	23.02.2017
	Lawatan Penguatkuasaan

(persampelan efluen)
	1. Notis Arahan bertarikh 13 Mac 2017 untuk:

i. Menjalankan percontohan cerobong 2 kali setahun ke atas cerobong dandang

ii. Melantik orang berwibawa

2. 2. Parameter BOD3 adalah 72 mg/l dan melebihi had yang ditetapkan dalam syarat lesen iaitu 20 mg/l. Oleh itu Kertas Siasatan disediakan selaras garispanduan/ketetapan JAS Negeri Sabah.

3. 


LAMPIRAN 2
Maklumbalas pihak premis berkaitan arahan-arahan yang dikeluarkan oleh JAS untuk mempertingkatkan kecekapan sistem pengolahan efluen

	BIL
	TARIKH
	PERKARA

	i
	7.03.2014
	Telah mendapat Kelulusan Bertulis (Pindaan Syarat) di bawah Peraturan 6, Peraturan-Peraturan Kualiti Alam Sekeliling (Premis Yang Ditetapkan)(Minyak Kelapa Sawit Mentah) 1977 bagi pemasangan Tertiary Treatment Plant TEK MEMPLUS, Nombor Sijil: SPE-06/2014


	ii
	25.04.2015
	Memaklumkan pihak kilang akan memasang alat ‘Henan Da Yu Sludge Dewatering System’ untuk tujuan mempertingkatkan kecekapan sistem pengolahan efluen bagi maklumbalas Notis Arahan bertarikh 13 April 2015.


	iii
	09.05.2015
	Pemakluman potensi pembinaan loji biogas di KKS Bell dengan kerjasama pihak Cenergi dan memohon penangguhan pemasangan alat dewatering.



	iv
	29.07.2015
	Permohonan desludging ke atas ‘cooling pond’ kerana dipenuhi tandan kosong. Kelulusan pada 11.08.2015.



	v
	14.04.2016
	Surat permohonan penukaran cadangan sistem dewatering kepada sistem biogas plant atas alasan masalah kewangan syarikat dan meminta tempoh setahun daripada JAS untuk membuat kajian terperinci dengan pihak Cenergi EE Sdn. Bhd. dan mendapat pinjaman dari bank.


	vi
	26.08.2016
	Memaklumkan pihak kilang dalam perbincangan dengan pihak kontraktor untuk memasang sistem decanter bagi mengawal pepejal/solid memasuki kolam efluen dan dengan syarikat Cenergi untuk pembinaan sistem biogas serta pihak FGV untuk membeli sebidang tanah bagi tujuan pembinaan sistem biogas



	vii
	29.08.2016
	Permohonan desludging ke atas kolam Anaerobic No.1. Kelulusan pada 6.9.2016.



	viii
	14.03.2017
	Maklumbalas NA bertarikh 13.03.2017:
1. Memantau pelupusan efluen di kawasan pengairan ladang;

2. Memastikan kontraktor menyiapkan kerja desludging dalam tempoh ditetapkan;

3. Menjalankan kerja-kerja pembersihan kilang;

4. Akan melaksanakan stack sampling;

5. Telah memaklumkan pihak atasan untuk menghantar kakitangan yang layak mendapatkan competent person;

6. Pihak Bell dalam rundingan untuk membeli 50 ekar tanah dari FGV dan dalam rundingan dengan pihak Cenergi untuk pembinaan loji biogas

7. 


7.
Maklumbalas JAS Negeri Sabah mengenai permohonan pihak premis bagi cadangan pembinaan loji biogas adalah seperti berikut:  
	BIL
	TARIKH
	PERKARA

	1
	06.06.2016
	Jabatan mengambil maklum mengenai cadangan dan keputusan pihak kilang untuk menangguhkan pemasangan ‘sludge dewatering system’ dan mengambil inisiatif untuk memberi keutamaan pelaburan syarikat kepada projek biogas.

Walaubagaimanapun, Jabatan berpendapat pemasangan sistem penyingkiran enapcemar adalah penting bagi meningkatkan kecekapan dan keupayaan SPE.

